
ئەحمەد شەهاب: 
یاریزانی تۆپی بالەی یانەی وەرزشیی هەولێر

* ئاستی یاری بالەی لە كوردستاندا چۆن دەبینی؟
ئێســتا  تاكــو  كوردســتاندا  لــە  بالــە  یــاری  ئاســتی   -
نەگەیشــتۆتە ئاســتی راســتەقینەی خۆی و رۆژ لە دوای 

رۆژ دوادەكەوێت.
* ئەی لەســەر ئاســتی عێراق چۆنی دەبینی كە خۆت 

لە هەردوو خولەكە بەشداری؟
- ئاســتی عێــراق زۆر پێشــكەوتووترە، چونكــە لە رووی 
ماددی یانەكان گرنگی زۆر بە خولەكە دەدەن و یاریزانانی 
پیشــەگر دەهێنــن بۆ ریــزی تیپەكانیان و كەمپی مەشــقی 
دەكەنــەوە، ئــەوان زۆر بایەخ بە یاری بالە دەدەن. ئەمســاڵ 
تەنیا یەك یانەی كوردی بەشداری یارییەكانن بە حكومی 
ئەوەی ئێمە بێبەشین لە هەموو خولێك، چ راهێنەری بێت، 

چ خولی ناوبژیوانی بێت، هۆكارەكەشی ئەوەیە ئەم خولانە 
لــە شــاری بەغــدا بەڕێوەدەچێــت و ئێمــە ناتوانین بە هۆی 

بارودۆخی ئەمنی و نەبوونی ئاسایشەوە ئامادەی بین.
* پێتوایە چی بكرێت باشە بۆ ئەوەی ئاستی ئەم یارییە 

لە كوردستانیش پێش بكەوێت؟
-مــن وەكو یاریزانێك پێم باشــە قوتابخانــەی پێگەیاندنی 
یاریزانــان بكرێتــەوە، جگە لەمــەش بایەخ بە یاریزانانی لاو 
بدرێـــت و خول بۆ راهێنەران بكرێتەوە، كە ئەم كارانە كرا، 
یــاری تۆپــی بالــە لــە كوردســتان پێــش دەكەوێــت، ئەگەر 
ئەمــەش نەكــرێ، رۆژ لــە دوای رۆژ بــەرەو لەناوچــوون 

دەچێت.
* بیســتوومانە گرێبەســتی زۆرت بــۆ هاتــووە، بــەڵام 

خولی عێراقمان بەدەستهێنا 
و رێزیشمان لێ نەگیرا
ئەحمەد شەهاب یەكێكە لە یاریزانە هەرە بەتواناكان لە سەر ئاستی كوردستان و عێراق كە خاوەنی چەندین ئەنجامی شایستەیە لەگەڵ یانەی 
هەولێــر لــە هــەردوو خولــی عێــراق و كوردســتان و وەك خــۆی باســی دەكات باوكی هۆكار بــووە كە روو لە یاری بالە بــكات بە هۆی ئەوەی كە 
ناوبژیوانی نێودەوڵەتییە لە یاری تۆپی بالە. ئەحمەد لەدایكبووی ساڵی 1987ی شاری هەولێرە و دەرچووی كۆلێژی پەروەردەی وەرزشییە و 
مامۆستایە لە پەیمانگای وەرزشیی هەولێر، ئەمساڵیش رۆڵی كارای بینی لە بەدەستهێنانی نازناوی بالەی كوردستان و عێراق لەگەڵ یانەی 
هەولێر، ئێمەش بۆ لە نزیكەوە ئاگاداربوون لە ژیانی وەرزشی ئەم یاریزانە چەند پرسیارێكمان ئاڕاستەی كرد و بەمشێوەیە وەڵامی پرسیارەكانی 

گوڵان-ی دایەوە.

یانەی هەولێرت جێنەهێشتووە، بۆچی؟
- راستە، چونكە لە یانەی هەولێر دەستم بە یاری تۆپی 
بالــە كــردووە و حەزیــش دەكــەم لێرە واز لــە یاریكردن بێنم، 
چونكە یانەی هەولێر بۆمن هەموو شتێكە و خۆشەویستی 

ئەم یانەیە باس ناكرێ.
* ماوەیەكی زۆرە یانەی وەرزشیی هەولێر مووچەی پێ 

نەداون، لەو بوارەدا تا ئێستا چییان بۆ كردوون؟
- كــە خولــی عێــراق و كوردســتانمان بەدەســتهێنا، دوو 
مووچەمــان وەرگــرت، كە داوای مافی خۆشــمان دەكەین، 
هــەر دەڵێــن نییــە، بــەڵام ئێمــە مافــی خۆمانــە و خۆیــان 
بەڵێنیــان داوە كــە هەمــوو مانــگ مووچەمــان پــێ بدەن، 
لەگــەڵ ئەوەشــدا خولــی عێراقمان بەدەســتهێناوە و رێزمان 

لێ نەنراوە .
* كێشەو گرفتتان لە یاری بالە چییە؟

نەجــەف  شــاری  لــە  ئێمــە  كــە  لەوانــە  زۆرە،  -كێشــە 
هاتووینەتــەوە ماوەیەكــی زۆرە مەشــقمان نەكــردووە و لــە 
ماڵــەوە دانیشــتووین. نەبوونــی هیــچ پاڵپشــتێك وای لە 

ئێمە كردووە كە بێ ئومێد بین، چونكە یاری 
دیكــە  یارییەكانــی  هەمــوو  وەك  بالــەش 
ئەگــەر پشــتگیری ماددی و مەعنەوی 

نەكرێ، پێش ناكەوێت.
* بۆچی لە كوردســتان ئاســتی ئەم 

یارییە لە بەرەو پاشچووندایە؟
تەنیــا  مانگــە   12 ســاڵ  -چونكــە 

یــەك خــول دەكرێتــەوە، هیــچ خولێكــی 
تازەپێگەیشــتووان و لاوان نییــە، بەو دۆخە 

چــۆن یــاری پێــش دەكــەوێ؟ دواتریــش كــە 
خولــی كوردســتان تــەواو دەبێت، دەبــێ بۆ یەك 

ساڵ لە ماڵەوە دابنیشیت.
* بەدەستهێنانی نازناوی كوردستان لەگەڵ یانەی 

هەولێر بەبێ بوونی توانای دارایی بۆچی دەگەڕێنیتەوە؟
-دەگەڕێتەوە بۆ یەكدەســتیی هەموو یاریزانەكان و 

راهێنــەر و یەك رۆحی و خۆشەویســتی هەولێر، 
چونكــە نــاوی هەولێــر زۆر گەورەیــە و بــە 

هیــچ شــتێك ناتوانــرێ بــاس بكــرێ و 
هاندەرانیش رۆڵی گەورەیان هەبوو لە 

پشتگیریكردنی ئێمە .
* هیواو ئاواتت وەكو یاریزانێك 

لەم یارییە چییە؟
-دووبــارە ببینەوە پاڵەوانی 
ســاڵانی  وەكــو  عێــراق 

پێشوو.

*باشترین ئەنجامەكانت وەكو یاریزان چی بوون؟
- بوونــم بــە پاڵــەوان لەگــەڵ هەڵبــژاردەی پــەروەردەی 
هەولێر و باشترین یاریزان لە ئاستی هەرێم، لەگەڵ هەولێر 
خولی كوردستان و عێراقم بەدەستهێناوە و بەشداری خولی 

عەرەبیم كردووە.
* بەرنامەت بۆ داهاتووی خۆت چییە؟

-ئەگــەر خــوای گــەورە تەمەن بدات لــە دوای یاریكردن 
هەوڵی بەدەســتهێنانی بڕوانامەی راهێنەری دەدەم، تاوەكو 
ئەوەی فێر بووم لە راهێنەرانی خۆم، منیش بە یاریزانانی 

دیكەی بدەمەوە بۆ سوودگەیاندن بە یاری بالە.
* پەیامت بۆ بەرپرسانی وەرزشی چییە؟

-بە هیوای ئەوەم زیاتر خزمەتی وەرزشی كوردستان بكەن 
و بایــەخ بــەم یارییە بــدەن، چونكە هیچی لــە یارییەكانی 

دیكە كەمتر نییە.
* ئەگەر شتێكت ماوە؟

- سوپاس بۆ گۆڤاری گوڵان. ئێوە بەردەوام لە خزمەتی 
وەرزشــیی كوردســتان و خزمەتەكانتــان بــۆ هەموو 
یاریزانێكە، سوپاسی خانەوادەكەم دەكەم بۆ 
پشــتگیریكردنم، سوپاس بۆ راهێنەران 
موئەیــەد مەغدیــد، كاكــە جــوان، 
بەســیم عیســا، ســەڵاح هــادی، 

كاپتن سەنگەر و كاپتن تاهیر.

دیمانە: كارزان كانەبی

بۆ یەكەم جار لە مێژووی خۆیدا 
پورتوگاڵ بووە پاڵەوانی ئەوروپا
هەفتەی رابردوو لە فەرەنسا كۆتایی بە یارییەكانی یۆرۆی 2016 هات، لەم پاڵەوانێتیە لە هەموو روویەكەوە 
ژمارەی پێوانەیەكانی شكاند و بۆ یەكەم جار 24 هەڵبژاردە بەشداریان لە پاڵەوانێتیەكە كرد و چەندین ئەنجامی 
چاوەڕوان نەكراوی تۆماركران و هەندێك هەڵبژاردەی گەورە هەر زوو ماڵئاواییان كرد و هەڵبژاردە بچووكەكان 
توانیان ئەنجامی باش بە دەستبهێنن.

ئا: رێبین رەمزی

 پۆرتۆگاڵ پاڵەوانە بۆ یەكەم جار
هەڵبژاردەی پورتوگال بەسەركردایەتی كریستیانۆ رۆناڵدۆ 
پاڵەوانی  ببێتە  خۆیدا  مێژووی  لە  جار  یەكەم  بۆ  توانی 
ئەوروپا دوای بردنەویە لە هەڵبژاردەی فەرەنسا بە ئەنجامی 

)1-0( گۆڵ.
سەرەڕای ئەوەی پورتوگالییەكان بوونە پاڵەوان، ژمارەیەكی 
مێژووی  لە  هەڵبژاردەیە  تاكە  كە  تۆماركرد،  پێوانیشیان 
 )90( یارییەكان  فەرمی  كاتی  لە  بتوانێت  پاڵەوانێتیەكە 
خولەك لە كۆی 7 یاری تەنیا یەك یاری سەركەوتن بە 
دەستبهێنێت و شەش یەكسانبوون تۆماربكات و لە كۆی ئەم 
حەفت یارییە دوو یاری لە كاتی زیادكراو سەركەوتنی بە 
دەستهێناوە و یارییەك بە لێدانی یەكلاكەرەوەی سزا و سێ 
پورتوگاڵ  هەڵبژاردەی  ئەنجامەكانی  یەكسانبوو،  یاریش 

لەم پاڵەوانێتیە بەمشێوەیە بوو:
پورتوگاڵ – ئایسلەندا 1-1

پورتوگاڵ – نەمسا 0-0
پورتوگاڵ – هەنگاریا 3-3

قۆناغی 16
پورتوگاڵ – كرواتیا 1-0 لە كاتی زیادكراوی یارییەكە.

 قۆناغی هەشت
یەكلاكەرەوەی سزا  لێدانی  بە  پۆڵەندە 1-1  پورتوگاڵ – 

پورتوگاڵ سەركەوتنی بە دەستهێنا.
چوار گۆشەی زێرین

پورتوگاڵ – وێڵز 0-2
یاری كۆتایی 

پورتوگاڵ – فەرەنسا 1-0 لە كاتی زیادكراوی یارییەكە.

ئەوروپا  نوێنەرایەتی  بەفەرمی  پورتوگاڵ  ئەنجامە  بەم 
لە   2018 ساڵی  لە  كە  كیشوەرەكان،  جامی  لە  دەكات 

رووسیا ئەنجام دەدرێت.
 پێكهاتەی نموونەیی یۆرۆی 2016 

یەکێتی تۆپی پێی ئەوروپی لە رێگەی لێژنەی هونەری 
یۆرۆی  کۆتایی  پێکهاتەی  پاڵەوانێتیەكە  بە  تایبەت 

2016ی دەستنیشانكرد، بەمشێوەی خوارەوە:
گۆڵپارێز: لویس پاتریسۆ )پۆرتوگال(

پیپی  گێرێرۆ)پورتوگاڵ(،  بەرگری:  هێڵی 
کیمیچ  بواتینگ)ئەڵمانیا(،  )پۆرتوگال(،جێرمی 

)ئەڵمانیا(.
هێڵی ناوەڕاست:تۆنی کرۆس )ئەڵمانیا(، جۆ ئالان )وێڵز(، 

دیمتری بایت )فەرەنسا(، ئاروون رامزی )وێڵز.(
هێڵی هێڕشبەر: كریستیانۆ رۆناڵدۆ )پۆرتوگال(، ئەنتۆنیۆ 

گریزمان)فەرەنسا.(
 باشترینەكانی یۆرۆ دەستنیشانكرا

لەگەڵ تەواوبوونی یاری كۆتایی یۆرۆی 2016 یەكێتی 
تۆپی پێی ئەوروپا بەفەرمی باشترینەكانی پاڵەوانێتیەكەی 

دەستنیشانكرد، كە بەمشێوەیە:
)هەڵبژاردەی  گریزمان  پاڵەوانێتیەكە:  گۆڵكاری   -1

فەرنسا( بەتۆماركردنی 6 گۆڵ بووە گۆڵكار.
فەرەنسا  هەڵبژاردەی  یاریزانی  یاریزان:  باشترین   -2
گریزمان بە باشترین یاریزانی پاڵەوانێتیەكە دەستنیشان كرا 
دوای ئەوە رۆڵێكی باڵای لەسەركەوتنی هەڵبژاردەكەی بۆ 

یاری كۆتایی هەبوو.
3- باشترین یاریزانی لاو: یاریزانی هەڵبژاردەی پورتوگاڵ 
)ریناتۆ سانشێز( بە باشترین یاریزانی لاو لە پاڵەوانێتیەكە 

دەستنیشانكرا.
 خەڵاتەكانی یۆرۆی 2016 چەندە

یەكێتی   2016 یۆرۆی  یارییەكانی  تەواوبوونی  دوای 
تۆپی پێی ئەوروپا و وڵاتی فەرنسا و هەموو هەڵبژاردە 
داراییەوە  رووی  لە   2016 یۆرۆی  بەشداربووەكانی 

قازانجێكی زۆریان كردووە، بەمشێوەی خوارەوە:
1- كۆی دەستكەوتە دارییەكان )یەك ملیار و نەوەد و سێ 
ملیۆن(یۆریە، بە رێژەی )34%( لە چاو پاڵەوانێتیەكانی 

رابردوو زیادی كردووە.
)یەك  پاڵەوانێتیەكە  بەڕێوەچوونی  گشتی  تێچووی   -2

ملیار و یەك ملیۆن( یۆریە.
3- هەر هەڵبژاردەیەك بەشداری لە پاڵەوانێتیەكە كردبێت 

)8(ملیۆن یۆرۆ وەردەگرێت.
4- هەر هەڵبژاردەیەك سەركەوتن لە یەكێك لە یارییەكان 
(یۆرۆ  ملیۆن  )یەك  یەكەم  قۆناغی  لە  تۆماربكات 

وەردەگرێت.
5- هەر هەڵبژاردەیەك لە قۆناغی كۆمەڵەكان یەكسان بێت 

بڕی )500( هەزار یۆرۆ پاداشت وەردەگێت.
6- هەر هەڵبژاردەیەك بۆ قۆناغی 16 سەركەوت ئەوە بڕی 

)یەك ملیۆن و پێنج سەد( هەزار یۆرۆ وەردەگرێت.
7- هەر هەڵبژاردەیەك بۆ قۆناغی 8 سەركەوت ئەوە بڕی 

)دوو ملیۆن( یۆرۆ وەردەگرێت.
8- هەر هەڵبژاردەیەك بۆ قۆناغی چوار گۆشەی زێڕین 

سەركەوت ئەوە بری )چوار ملیۆن( یۆرۆ وەردەگرێت.
یۆرۆ  ملیۆن   )5( یۆرۆ  دووەمی  پلەی  خاوەن   -9

وەردەگرێت.
یۆرۆ  ملیۆن   )8( یۆری  یەكەمی  پلەی  خاوەن   -10

وەردەگرێت.
11- یوفا بڕی )600( ملیۆن یۆرۆ بەسەر 55 یەكێتی 

ژێر سایەی یەكێتی تۆپی پێی ئەوروپا دابەش دەكات.
12- بڕی 230 ملیۆن یۆرۆ بۆ پاڵەوانێتی یۆرۆی 2020 

تەرخان دەكرێت.
 هەڵبژاردەكان بەمشێوەیە خەڵاتیان وەرگرت

پۆرتوگال 25.5 مـلــیــۆن یـۆرۆ، فەرەنسا 23.5 مـلــیــۆن 
یـۆرۆ، ئەڵمانیا 18.8 مـلــیــۆن یـۆرۆ، وێڵز ـ 18 مـلــیــۆن 
 14 ئایسلەندا  یـۆرۆ،  مـلــیــۆن   14.5 پۆلەندا  یـۆرۆ، 
مـلــیــۆن یـۆرۆ، ئیتاڵیا 14 مـلــیــۆن یـۆرۆ، بەلجیکا 14 

مـلــیــۆن یـۆرۆ، كەرواتیا ـ 12 مـلــیــۆن یـۆرۆ
 سویسراـ 11.5 مـلــیــۆن یـۆرۆ، ئینگلتەرا 11.5 مـلــیــۆن 
 11.5 هەنگاریا  یـۆرۆ،  مـلــیــۆن   11.5 ئیسپانیا  یـۆرۆ، 
مـلــیــۆن یـۆرۆ، سلۆڤاکیا 11 مـلــیــۆن یـۆرۆ، کۆماری 
 10.5 باکوور  ئێرلەندای  یـۆرۆ،  مـلــیــۆن   11 ئێرلەندا 
 9 تورکیا  یـۆرۆ،  مـلــیــۆن   9 ئەلبانیا  یـۆرۆ،  مـلــیــۆن 
مـلــیــۆن یـۆرۆ، رۆمانیا 8.5 مـلــیــۆن یـۆرۆ، رووسیا 8.5 
مـلــیــۆن یـۆرۆ، چیک 8.5 مـلــیــۆن یـۆرۆ، سوێد 8.5 
ئۆکرانیا  یـۆرۆ،  مـلــیــۆن   8.5 نەمسا  یـۆرۆ،  مـلــیــۆن 

8.5 مـلــیــۆن یـۆرۆ.
بە  یاری   51 لە  تۆماركراوە  گۆڵ   108 پاڵەوانێتیە  لەم 

رێژەی )2.1( گۆڵ بۆ هەر یارییەك.
 گۆڵكارانی پاڵەوانێتیەكە بەمشێوەیە بوو

1- گریزمان )هەڵبژاردەی فەرەمسا( 6 گۆڵ
2- كریستانۆ رۆناڵدۆ )هەڵبژاردەی پورتوگال( 3 گۆڵ

3- دیمتری بایت )هەڵبژاردەی فەرەنسا( 3 گۆڵ
4- گاریس بێڵ )هەڵبژاردەی وێلز( 3 گۆڵ

5- ئەلڤارۆ مۆراتا )هەڵبژاردەی ئیسپانیا( 3 گۆڵ.
ژمارەی  توانی  رۆناڵدۆ  كریستیانۆ  پاڵەوانێتیە  لەم 
گۆڵ   9 بكاتە  یۆرۆ  مێژووی  تێكرای  لە  گۆڵەكانی 
ئەستێرەی فەرەنسی میشێڵ  لەگەڵ  ژمارەی گۆڵەكانی 
مێژوویی  گۆڵكاری  بوونە  و  یەكسانكردووە  پلاتینی 

پاڵەوانێتیەكە.
)ئەلبانیا،  هەڵبژاردەكانی  لە  هەریەكە  باسە  جێگەی 
یەكەم  بۆ  سلۆڤاكیا(  وێلز،  باكوور،  ئێرلەندی  ئایسلەندا، 

جار لە مێژووی خۆیان بەشداریان لەم پاڵەوانێتیە كرد.
1- وێلز گەیشتە چوار گۆشەی زێڕین.

2-  ئایسلەندا لە قۆناغی هەشتەم ماڵئاوایی كرد.

3- سلۆڤاكیا و ئێرلەندی باكوور لە قۆناغی 16 ماڵئاواییان 
كرد.

4- ئەڵبانیا لە قۆناغی كۆمەڵەكان ماڵئاوایی كرد.
 ئامارەكانی پاڵەوانێتیەكە بەمشێوەیە:

ئارون  و  بەلژیكا  هەڵبژاردەی  یاریزانی  هازارد  ئیدین   -
بۆ  گۆڵیان  زۆرترین  وێلز  هەڵبژاردەی  یاریزانی  رامسی 

هاورییەكانیان دروست كرد )4(گۆڵیان دروست كردووە.
بە  سەركەوتنی  زۆرترین  فەرەنسا  هەڵبژاردەی    -
دەستهێناوە )5(سەركەوتن و هەڵبژاردەكانی )نەمسا، چیك، 
سەركەوتنێكیان  هیچ  ئۆكرانیا(  سوید،  رووسیا،  رۆمانیا، 

تۆمارنەكردووە.
هیچ  لە  پورتوگاڵ  سویسرا،  پۆلەندە،  هەڵبژاردەكانی   -
هەڵبژاردەكانی  و  نەهاتوون  دۆڕان  تووشی  یارییەك 
)ئێرلەندی باكوور، ئۆكرانیا( لە سێ یاری تووشی دۆڕان 

هاتن.
و  یەكسانبووە  یاری  چوار  لە  پورتوگال  هەڵبژاردەی   -

زۆرترین هەڵبژاردەیە، كە یەكسان دەبێت.
- هەڵبژاردەكانی )كرواتیا، ئەڵمانیا، فەرەنسا، پۆلەندە( لە 
قۆناغی كۆمەڵەكان زۆرترین خاڵیان كۆكردووە )7( خاڵ 
و هەڵبژاردەی ئۆكرانیا لە قۆناغی كۆمەڵەكان كەمترین 

خاڵی كۆكردووە )سفر( خاڵ.
بە  هێرشبەرە  هێڵی  بەهێزترین  فەرەنسا  هەڵبژاردەی   -
تۆماركردنی )13(گۆڵ و هەڵبژاردەی ئۆكرانیا لاوازترین 

هێڵی هێرشبەرە هیچ گۆڵێكیان تۆمارنەكردووە.
خاوەنی  سویسرا(  پۆلەندە،  )ئیتاڵیا،  هەڵبژاردەكانی   -
بەهێزترین هێڵی بەرگرین تەنیا )2( گۆڵیان لێ تۆماركراوە 
و هەڵبژاردەی ئایسلەندا خاوەنی لاوازترین هێڵی بەرگریە 

)9(گۆڵی لێ تۆماركراوە.
یاری  لە چوار  تاكە هەڵبژاردەیە  ئەڵمانیا  - هەڵبژاردەی 
هەڵبژاردەكانی  و  تۆمارنەكرا  لێ  گۆڵی  یەكدی  لەسەر 
)چیك، ئایسلەندا، رۆمانیا، رووسیا، سوید، ئۆكرانیا( لە 

هەموو یارییەكان گۆڵیان لێ تۆماركرا.
پاڵەوانێتیە  لەم  تەمەن  رووی  لە  یاریزان  گەورەترین   -
گۆڵ تۆماربكات یاریزانی هەڵبژاردەی هەنگاریا )زۆلتان 
گێرا(، كە تەمەنی )27( ساڵ و )61( رۆژە و گۆڵی 
لە هەڵبژاردەی پورتوگاڵ تۆماركرد و بچووكترین یاریزان 
گۆڵی لەم پاڵەوانێتیە تۆماركردبێت یاریزانی هەڵبژاردەی 
پورتوگاڵ رێناتۆ سانشێز تەمەن )18( ساڵ و )317( رۆژ 

توانی گۆڵ لە هەڵبژاردەی پۆلەندە تۆماربكات.
- ژمارەی كارتە زەردەكان لەم پاڵەوانێتیە )205( كارتی 
زەرد بە رێژەی )4.02( كارتی زەرد لە هەر یارییەك و لەم 
پاڵەوانێتیە تەنیا سێ جار كارتی سوور بەڕووی یاریزانان 

بەرزكرایتەوە.
- رۆی پاتریسۆ گۆڵپارێزی هەڵبژاردەی پورتوگاڵ تاكە 
یاریزانە كۆی )720( خولەك لە یارییەكان بەشدار دەبێت 
و لە هەر حەفت یاری وەكو یاریزانی سەرەكی یاریكردووە.

